
Uunga siunnersuut: Kalaallit Nunaanni annaassiniarnissamut 
upalungaarsimaneq aamma ikuallattoornissamik qaartoornissamillu 

pitsaaliuinermi iliuusissat pillugit Inatsisartut inatsisaat  

(Ineqarnermut, Attaveqarnermut Angallannermullu Naalakkersuisoq) 

 
pillugu 

 
Attaveqarnermut Ineqarnermullu Ataatsimiititaliap 

 
ISUMALIUTISSIISSUTAA 

 
Inatsisissatut siunnersuutip aappassaaneerneqarnerani saqqummiunneqartoq  

 
Ataatsimiititaliaq kingullermik suliarinninnermini ukuninnga inuttaqarpoq: 

 
Inatsisartunut ilaasortaq Justus Hansen, Demokraatit, siulittaasoq  
Inatsisartunut ilaasortaq Olga P. Berthelsen, Inuit Ataqatigiit, siulittaasup tullia 
Inatsisartunut ilaasortaq Debora Kleist, Inuit Ataqatigiit  
Inatsisartunut ilaasortaq Kim Kielsen, Siumut  
Inatsisartunut ilaasortaq Akitsinnguaq Olsen, Siumut  

 
Siullermeerinerup kingorna ataatsimiititaliap siunnersuut erseqqinnerusumik 
naliliiffigaa imalu oqaaseqaateqassalluni:  

 
Siunnersuutip tunngavigisaa imarisaalu  

Inatsisissatut siunnersuutip kingunerisaanik ikuallattoornissamut inatsit maanna 
atuuttoq Kalaallit Nunaanni annaassiniarnissamut upalungaarsimaneq aamma 
ikuallattoornissamik qaartoornissamillu pitsaaliuinermi iliuusissat pillugit 
inatsimmik nutaamik taarserneqassaaq. 



Upalungaarsimanermut tunngasuni maleruaqqusanik ullutsinnut naleqqunnerusunik 
pisariaqartitsinerup aaqqiivigineqarnissaa, tassami inuiaqatigiinni ineriartornerup 
kingunerisaanik upalungaarsimanissamut piumasaqaatit annertusiartuinnarmata, 
ilaatigullu suliassat upalungaarsimanermik suliaqartut tigujartuaagaat inatsimmi 
atuuttumi ersersinneqanngitsut ilanngunneqarnissaat siunnersuummi ilaatigut 
pingaarnertut anguniarneqarpoq.  

 
Tusarniaaneq  

Tusarniaanermit akissutit tiguneqartut attuumassuteqartut siunnersuummut 
nassuiaatini ilanngunneqarsimasut ataatsimiititaliamit maluginiarneqarpoq.  

 
Isumasioqatigiilluni ataatsimiinneq  

Ataatsimiititaliap siunnersuummik suliaqaqqinnissaanut atatillugu pissutsit arlallit 
qulaajarneqarnissaat siullermeerinermi kissaatigineqarpoq. Taamaattumik 
suliassaqarfimmi Naalakkersuisunut ilaasortaq ataatsimiititaliap isumasioqatigalugu 
ataatsimeeqatigaa.  

Siunnersuutip tusarniaassutigineqarneranut, siunnersuutip aningaasaqarnikkut 
kingunerisassaanut, qatserisartut annaassiniartartullu nuna tamakkerlugu 
upalungaarsimanermut ataatsimiititaliarsuarmi ilaasortaatitaqarnerat pillugu 
Naalakkersuisut isumaannut, qatserisartutut ilinniartitaanerup annaassiniartartutut 
ilinniartitaanermik tapertalerneqarnissaanut kiisalu siunnersuutip 
aappassaaneerneqarnissaata ukiakkut ataatsimiinnermut kinguartinneqarnissaanut 
periarfissamut pingaartut attuumassutilinnik Ataatsimiititaliaq Naalakkersuisunut 
ilaasortamut arlalinnik apeqquteqarpoq. Ataatsimiititaliap apeqqutai 
Naalakkersuisullu akissutaat isumaliutissiissummut matumunnga ilanngunneqarput.  

 
Siunnersuutip suliarineqarnera  

Siunnersuut siullermeerneqarmat siunnersuut ataatsimut isigalugu pitsaasutut 
isigineqartoq ataatsimiititaliap maluginiarpaa. Taamaattumik isumasioqatigiilluni 
ataatsimeeqateqarnermi Naalakkersuisunut apeqqutigisamini ataatsimiititaliap 
apeqqutit siuliani taaneqartut kisiisa aalluppai. Naalakkersuisut akissutaat 
ataatsimiititaliap tusaatissatut tiguai, tamatumali peqatigisaanik allanik 
apeqquteqarnissaminut periarfissinneqarluni.  

Tamanna pillugu apeqqummut atatillugu suliassaqarfimmi Naalakkersuisunut 
ilaasortaq akissuteqarpoq ikuallattoornissamut upalungaarsimanissamullu atortut 
pillugit minnerpaaffigititassanik Naalakkersuisut kommuninut 
piumasaqaateqanngitsut. Tamanna kommunit kisimik akisussaaffigigaat aammalu 
suliassaqarfimmi tamatumani Naalakkersuisut kommuninut nakkutilliisuunngitsut 
aamma erseqqissaatigineqarpoq. Najukkani pissutsit annertuumik assi-
giinngissuseqarnerat pissutigalugu atortunut atatillugu minnerpaaffigititassanik 



piumasaqaateqarnissaq naapertuutinngitsoq Naalakkersuisut isumaqarput. 
Ataatsimiititaliarli paarlattuanik isumaqarpoq, taakkorpiaat pineqartut 
tunngavigalugit upalungaarsimanissamut minnerpaaffigititassanik 
piumasaqaateqarnissaq pisariaqartoq. 

Sakkunik assartuutinillu inuinnarnit pigineqartunik annaassiniarnissamut 
upalungaarsimasut atugassinneqarnissamik siunnersuummi § 15-imi aalajangersagaq 
malillugu piumasaqaateqarsinnaanerisa saniatigut illutanik 
atugassinneqarsinnaanerup ilanngunneqarnissaa pillugu kissaateqarnermut atatillugu 
inatsisip oqaasertaasa taamatut ilaneqarnissaat pisariaqanngitsoq Naalakkersuisunut 
ilaasortaq isumaqarpoq.  

Aningaasaqarnikkut tunngavissanik tamakkiisumik qulaajarneqanngitsunik 
siunnersuut una imaqartoq, taamaattumillu siunnersuut 2010-mi ukiakkut 
ataatsimiinnermi aappassaaneerneqartariaqartoq ataatsimiititaliami ikinnerussutillit 
aalajangiusimavaat. Akerlianik aningaasaqarnikkut tunngavissat tamakkiisumik 
qulaajarneqarsimannginnerarlugit oqarnermut Naalakkersuisunut ilaasortap 
isumaqataannginninni aalajangiusimavaa.  

Siuliani apeqquteqaqqinnermi sammineqartut nalinginnaasumik tapersersorneqarput, 
tamannali siunnersuutip matumani pineqartup akuersissutigineqarnissaata 
kinguartinneqarnissaanik kinguneqarani. Sammineqartulli taakku inatsisip 
allanngortinneqarnissaanik siunnersuutikkut ukiakkut ataatsimiinnermi 
saqqummiunneqarsinnaanerat ataatsimiititaliamit kaammattuutiginartinneqarlunilu 
tapersersornartinneqarpoq. Tassani pineqarput atortut il.il. pillugit minner-
paaffigititassanik piumasaqaateqartoqarnissaanik kissaat, suliassaqarfimmi 
Namminersorlutik Oqartussat kommuninik nakkutilliinissaasa pisariaqarnera kiisalu 
illutat § 15-imi aalajangersakkamut ilanngunniarneqarnerat.  

Tamanna tunngavigalugu siunnersuut Inatsisartunit akuersissutigineqassasoq 
Ataatsimiititaliap isumaqatigiittup inassutigaa.  

Taama oqaaseqarluni Attaveqaqatigiinnermut Ineqarnermullu Ataatsimiititaliap 
siunnersuut Inatsisartunut aappassaaniigassanngortippaa.  

NAMMINERSORLUTIK OQARTUSSAT  GRØNLANDS SELVSTYRE  


Inatsisartut 
 


 


  


Ineqarnermut, Attaveqarnermut Angallannermullu Naalakkersuisoq  


-/ MAANI  
 
 


 


Pineqartoq: Uunga siunnersuut: Kalaallit Nunaanni annaassiniarnissamut upalu-
ngaarsimaneq aamma ikuallattoornissamik qaartoornissamillu pitsaaliuinermi 


iliuusissat pillugit Inatsisartut inatsisaat 
 


 


Pingasunngornermi ulloq 28. april nal. 10.00-11.00, ataatsimiititaliat ataatsimiit-
tarfianni 2-imi Attaveqaqatigiinnermut Ineqarnermullu isumasioqatigiilluni ataatsi-
meeqateqarnissamut matumuuna aggersaavoq.  


 
Siunnersuutip siullermeerneqarnerani siunnersuut pitsaasutut isumaqarfigineqartoq 
Ataatsimiititaliap maluginiarpaa.  


Ataatsimiititalialli siunnersuummik suliarinneqqinneranut atatillugu pissutsit arlallit 
qulaajarneqarnissaat kissaatigineqarpoq. Taamaattumik apeqqutit taakku kisiisa 
Ataatsimiititaliap isumaliutissiissummini samminiarpai.  
 


 
Tusarniaaneq illuatungeriinnillu peqataatitsineq:  


Apeqqut 1-1:  


Naalakkersuisut inatsisissatut siunnersuut Kalaallit nunaanni qatserisartut peqati-
giiffianut sooq tusarniaassutigisimannginneraat aammalu kommunini sumiiffinni 


qatserisartut tusarniarneqarsimanersut pillugit apeqqutigineqarpoq.  
 
Apeqqut 1-2:  


Kommunip upalungaarsimanermut pisortaata kommunip upalungaarsimanermut 


ataatsimiititaliaani ilaasortaasussaanera Ataatsimiititaliamit ilisimaneqarpoq. Taa-
maattorli qatserisartut aamma annaassiniartartut nuna tamakkerlugu upalungaar-
simanermut ataatsimiititaliaanut aamma ilaasortaasariaqarnerat ataatsimiititaliamit 


isumaqarfigineqarpoq. Naalakkersuisut tamatumunnga qanoq isumaqarnersut 
Ataatsimiititaliamit paaserusunneqarpoq.  
 


 
Siunnersuutip aningaasatigut kingunerisassai:  


Assersuutigalugu akissarsianut, ilinniartitaanermut kiisalu atortunut assigiinngitsu-


nut siunnersuutip kingunerisaanik aningaasartuuteqarnerulersussanera matu-
munnga siunnersuummut oqaaseqaatiminni Naalakkersuisut oqaatigaat. Taamaat-
toq aningasartuutinut taakkununnga aningaasanik taaneqartunik Naalakkersuisut 


missingiuisinnaasimapput.  
Qatserisartoqarfippassuit qatserinermullu atortut amerlaqisut nutaanngilisimanerat 
kiisalu annaassiniarnermi atortunik pisariaqartitanik nutarterinissap pisariaqartin-


neqartoq ataatsimiititaliaq isumaqarpoq. Qatserinermi kiisalu annaassiniarnermi 

atortunik ullutsinnut naleqquttunik pisariaqartitanik Namminersorlutik Oqartussat 
kommunillu ataatsimoorlutik missingersuutinik piviusorsiortunik suliaqartariaqartut 


Ataatsimiititaliamit pisariaqarluinnartutut isumaqarfigineqarpoq. Qatserisartut an-
naassiniartartullu pikkorissarnissannut naammattunik aningaasaliisoqartariaqara-
luartoq aammattaaq Ataatsimiititaliaq isumaqarpoq.  


Qatserisartut inuup inuunerannik illuutinillu annaassiniarlutik annertoorujussuarmik 
suliaqartarnerat sulinermi atugassarititaasunik pitsaasunik naleqquttumillu akissaa-
serneqarnissaat akuerineqartariaqaraluartoq aammattaaq Ataatsimiititaliaq isuma-


qarpoq.  
 
 
Apeqqut 2-1:  


Sulisoqarniarnerli kiisalu ilinniartitaanermik upalungaarsimanermilu atortunik 


pisariaqartinneqartunik ullutsinnullu naleqquttunik qatserisartullu suliaannut naleq-
quttumik akissarsiaqartinneqarnissaat pillugu Naalakkersuisut isumaat naaper-
torlugu kommunit peqarnersut pillugit qulaajaasoqarnissaa Ataatsimiititaliamit 


kissaatigineqarpoq.  
 
Apeqqut 2-2:  


Naalakkersuisuniit aningaasat missingiutaasut aallaavigalugit siunnersuutip piviu-


sunngortinneqarnerata kingunerisaanik kommunit tamakkiisumik 
aningaasaqarnikkut utertitsivigineqarniarnersut Ataatsimiititaliamit 
paaserusunneqarpoq?   


 
Aannaassiniartartutut ilinniagaqarnermik ilanngussisoqarnissaq:  


Tunngaviusumik ikiueqqaarnermut pikkorissartitsisarneq naammanngitsoq qatse-


risartutulli ilinniartitaaneq annaassiniartartutut ilinniagaqarnermik 
ilaneqartariaqaraluartoq ataatsimiititaliaq isumaqarpoq. Tamatumunnga 
Naalakkersuisut isumaat ataatsimiititaliap paaserusuppaa.  


 
Apeqqut 3-1:  


Udvalget ønsker Naalakkersuisuts holdning til dette.  
 


 
Siunnersuutip aappassaaneerneqarnissaa kinguartillugu 2010-imi ukiakkut ataatsi-


miinnerup nalaani ingerlanneqarsinnaanissaanut apeqqut:  


Siunnersuut una aningaasaqarnikkut qulaajarneqanngitsunik imaqarmat siuller-


meerinninnermi ersersinneqarpoq, taamaattumik siunnersuutip aappassaaneerne-
qarnissaa 2010-imi ukiakkut ataatsimiinnerup nalaani ingerlanneqartariaqarpoq. 
Naalakkersuisut tamatumunnga qanoq isumaqarpat?  


 
Apeqqut 4-1:  
Naalakkersuisut tamatumunnga qanoq isumaqarnersut Ataatsimiititaliamit paase-


rusunneqarpoq  


 


Naalakkersuisut allanik ilanngussaqarsinnaappat?  
 







 


 


3/3 


Isumasioqatigiinnissami sammisanut malitsisiliinermik itisiliinermullu tunngasunik 


ataatsimiititaliamut ilaasortanit apeqquteqartoqarsinnaanissaa ilimagineqartaria-


qarpoq.  


 


Isumasioqatigiilluni ataatsimeeqatigiinnissami apeqqutinut akissutinik kalaallisut 


danskisullu allakkiamik tigusaqarnissartik ataatsimiititaliap kissaatigaa. Elektro-
niskiusumik nuutinneri uunga nassiuteqquneqarput saam@inatsisartut.gl. 
 


På Bolig- og Infrastrukturudvalgets vegne 
 
 


 
Justus Hansen  


Formand for Bolig- og Infrastrukturudvalget 
 



mailto:saam@inatsisartut.gl

Attaveqaqatigiinnermut Ineqarnermullu Ataatsimiititaliap apeqqutigisai tunngavigalugit 
imaattumik akissuteqassaanga: 


 


Apeqqut 1-1 pillugu) 
Siunnersuut KANUKOKA-mut, kommuninut ingerlatiteqqinnissaminut 


pisussaaffeqartumut tusarniaassutigineqarpoq. Ilisimatitsissutigisinnaavara, kommunit 
tamarmik tusarniaanermi akissuteqarsimammata, aammalu taakkunani qatserisartunut 
pisortat oqaaseqaateqarsimammata, ilaatigut takuuk Kommuneqarfik Sermersuup 


tusarniaanermi akissuteqaataa. 
 


Apeqqut 1-2 pillugu) 
Upalungaarsimanermut Ataatsimiititaliaq eqqarsaatigalugu upalungaarsimanermut 
pisortat ilaasortaatitaanissaat naleqqutinngilaq, taakku suliassaat kommuniniimmata. 
 


11. september 2001-imi New York-imi ajortumeeriniat saassussinerat tunngavigalugu 
Upalungaarsimanermut Ataatsimiititaliaq 2001-imi Naalakkersuisut siulittaasuannit 
pilersinneqarpoq. Ilaasortat katitigaanerat 2001-imili maannakkutut iinnarpoq. 


 
Annertunerusunik ajutoortoqartillugu ajunaarnersuaqartillugulu, imaluunniit 
pisariaqartitsilerfimmi Upalungaarsimanermut Ataatsimiititaliaq 


aggersarneqartartussaavoq, aammalu annaassiniarnerit malinnaaffigisussaavai, 
pisariaqartitsinerlu naapertorlugu ataqatigiissaarisussaalluni. Upalungaarsimanermut 
Ataatsimiititaliaq politikkikkut suliassaqarfimmut siunnersortitut ataqatigiissaarisutullu 


atuuttussaavoq. Upalungaarsimanermut Ataatsimiititaliaq Naalakkersuisunut 
toqqaannartumik attaveqartarpoq, aammalu pisut pillugit paasissutissanik politikkikkut 
suliassaqarfimmut ingerlatitseqqittartuulluni. 


 
Upalungaarsimanermut pisortat KANUKOKA-p Upalungaarsimanermut 
Ataatsimiititaliami kommunit soqutigisaannik isumagisaqartuusup sinniisuuffigai. Kiisalu 


qatserisartut, taakkununngalu upalungaarsimanermut pisortat ilanngullugit 
oqartussaasutut inissisimasuunngillat, taamaallaalli pisut ilaanni oqartussaasunut 
ataatsinut sinniisuullutik. Oqartussaasoq tassaavoq kommuni, taassumalu soqutigisai 


KANUKOKA-mit isumagineqarput. 
 


Aningaasaqarnikkut sunniutissat: 







Aallarniutigalugu oqaatigineqassaaq, kommunit annaassiniarnissamut 
upalungaarsimasunik, taakkulu kommunini illoqarfinnilu ataasiakkaani suliassaannik 


annertussusiliisussaammata. Taamatuttaaq kommunit pisussaapput, qatserisartoqarfiit 
annaassiniarnermilu atortut atatissallugit aserfallatsaaliussallugillu, tamannalu 
kommuninit isumagineqareerpoq. Taamaallaat annertussusissaq ilinniartitaanerillu 


pillugit isumaqatigiinnissaq amigaataasoq uani pineqarpoq, taakkulu maannakkut 
isumagineqareersunit annertunerusumik allaanerussuteqanngillat. 
 


Tamatumunnga maleruagassanut siunnersuutit KANUKOKA aqqutigalugu 
kommunininngaanneertartussaapput, taakkuuppummi kommunimi najukkaminni 
annaassiniarnissamut upalungaarsimasut piginnaaneqarfissaannut tunngatillugu 


illoqarfimminnik ilisimanninnerusut. 
 
Sulisut akissarsiaqartinneqarnerinut tunngasut tassaapput apeqqutit, KANUKOKA-p 


aamma Namminersorlutik Oqartussat akornanni isumaqatiginninniartoqarneratigut 
aaqqinneqartussat. 
 


Apeqqut 2-1 aamma Apeqqut 2-2 pillugit) 

sapput. 


t siunnersuutip tassunga tunngasortaanut aningaasanik 


annaassiniarnernik 
aanngartitsiniarnernillu suliaqarnissamut piginnaanngorsarnissaannut aningaasanik 


Qatserisartoqarfiit ukiuni arlaqartuni atortunik, nalinginnaasumik annaassiniarnissamut 
upalungaarsimasunit atorneqartartunik pigisaqarsimapput atuisarsimallutillu. Tassalu 


qatserisartoqarfiit suliassanik qatserisartoqarfinni suliassat avataaniittunik, soorlu 
annaassiniarnernik kaanngartitsiniarnernillu suliaqartarsimapput. Inatsisissatut 
siunnersuut aqqutigalugu maleruagassanik nutaanik annertunerusumik 


atuutsitsisoqalertussaanngilaq, tassami qatserisartoqarfiit annaassiniarnernik il.il. 
oqartussaasunut allanut entreprenøritut isumagisaqartareerput. Suliassat taakku 
sillimmasiinertaqanngitsumik suliarineqartarnersut Naalakkersuisut ilisimanngilaat, 


kisiannili siunnersuutip atuutilerneratigut sillimmasiissutinit 
atussuserneqarsinnaalism


 


Aningaasanut Inatsimmi aamma inatsisissatut siunnersuummi oqaatigineqartutut 
kommunit 2010-miit kaanngartitsiniarnermi sakkunik pisinissamut 
aningaasaliiffigineqartalereerput. Illoqarfiit ataasiakkaat atortunik peqareerput. 


aamaattumik inatsisissatuT
immikkoortitsisoqareerpoq. 
 


Oqaatigineqassaaq, kommunit qatserisartoqarnermut aningaasaliivigineqareermata. 
Siornatigut atuutereersutut qatserisartut pisortaata sulisumi kommunimi suliassanik 
isumagisaqarnissamut ilinniartitaanissaat akisussaaffigissavaa. Sulisut 


ilinniaqqinnissaannut suliassanillu allanik, soorlu 
k
konto pingaarneq 20.05.31 aqqutigalugu immikkoortitsisoqarpoq. 


 


Annaassiniarnissamut ilinniartitaaneq tapertaasoq – apeqqut 3-1 pillugu) 
Tassunga tunngatillugu oqaatigineqassaaq, annaassiniarnermi upalungaarsimanermi 


annaassiniarnermut ilinniartitaanermik tapertaasumik atuinissap annertussusissaa 
tamatumalu pisariaqassusia kommunit aalajangertussaammassuk. 
Oqaatigineqareersutut kommunit qatserisartoqarnermut tassanilu ilinniartitaanermut 


siusinnerusukkut aningaasaliiffigineqareerput. Annaassiniarnermut ilinniartitaaneq 

pertaasoq pisariaqartutut kommunit naliliiffigigunikku, kommunit namminneerlutik 
manna isumagissavaat, tamatumalu aningaasaqarnikkut sunniutissai isumagissallugit. 


gaasanik 
mikkoortitsisoqarsimasoq allassimavoq. Taamatuttaaq Aningaasanut Inatsimmi 


erput. 


q, 
ammalu aappassaanneerneqarnissaa kinguartinneqartariaqanngilaq. 


aamatut oqaaseqarlunga pilersitsiviusumik isumasioqatigiinnissamut qilanaarpunga. 


lluaqqusilluta 


 
 
Jens B. Frederiksen 


ta
ta


 
 
 


Apeqqut 4-1 pillugu – siunnersuutip aappassaanneerneqarnissaata 
kinguartinneqarnera 
Aningaasaqarnermut tunngassuteqartut tamakkiisumik 


nassuiarneqarsimannginnerannik oqarnermut Naalakkersuisut isumaqataanngillat. 
Pisariaqartitsiviusuni pitsanngorsaanissamut ilinniaqqinnissamullu anin
im


aamma inatsisissatut siunnersuummi oqaatigineqartutut kommunit 2010-miit 
kaanngartitsiniarnermi sakkunik pisinissamut aningaasaliiffigineqartalere
 


Naalakkersuisut isumaat malillugu siunnersuut tamakkiisumik nassuiarneqarsimavo
a
 


T
 
Inussiarnersumik inuu

